
Resoluzión lumero: 12 
Asunto : o grupo culto -ct-. Escritura de parolas prozedens de bozes latinas con 
o grupo -bocal+CT-   
  

Testo de a resoluzión 
 
1. Como norma cheneral se consella en l’aragonés común escrito a 

eliminazión de a –c- inizial de o grupo consonantico culto -CT- prezedito de 
bocal -i-, -o-, -u-  de tal traza que: 
-ICT- > -it- : ditar, bitima. (U -et-, si ye en silaba atona: Beturián) 
-OCT- > -ot- : dotrina, otubre. 
-UCT- > -ut- : conduta, estrutura. 
Atros exemplos: 
Con -ICT- : Bítor, ditamen, conflito, conflitibidá,ez. 
Con -UCT- : conduto, estrutural, introdutorio. 
Con -OCT- : dotor, dotoral. 

 
2. En os semicultismos que tiengan o grupo -CT- prezedito de bocal -a- u -e- 

se consella l’adautazión de dito grupo -CT- por meyo de a bocalizazión en -
u- de a bocal, siguindo a estendenzia popular, de tal traza que: 
-ACT- > -aut- : pauto, fautura, caráuter, cuan a bocal ye tonica e mesmo en 
bel caso en que ye atona, como carauteristica. 
-ECT- > -eut- : aspeuto, afeuto, dialeuto, en os casos en que a bocal ye 
tonica e tamién, por coderenzia, anque o diftongo no siga tonico, tal como 
ocurre en a fabla popular, como en respeutibe. 
Atros exemplos: 
trautor, adautar, adautazión, prautico, prauticar, contauto, impauto, 
carauteristica, carauterizazión, cauto, tauto, esauto, pautar, impautar, 
contautar, fauturar, redautar, didautica, sintautico, fautor, fautico, ez. 
defeuto, reuto, direuto, respeuto, néutar, inseuto, arquiteuto, ereuto, eleuto, 
correuto, inteleutual, dialeutual, defeutuoso, afeutar, inseutiboro, direutor, 
arquiteutura, ez. 
 
Pero cal respetar as formas tradizionals u populars, e os suyos deribatos, 
en que -ECT- > -et- : retor, retoría, eletrezidá, eletrizar, eletrico. 

 
3. Manimenos, parixe razonable mantener o grupo consonantico en a escritura 

de teunizismos u luengaches espezializatos. 
Exemplos con -ICT- : ictiolochía, deictico, adicto, apodictico. 
Exemplos con -ECT- : ectoplasma, electrón. 
Exemplos con -ACT- : lactio, galactico, tracto, actitar. 
Exemplos con -OCT- : octano, octogonal, octosilaba. 
Exemplos con -UCT- : dúctil. 

